
Vísað er til bréfs efnahags- og viðskiptanefndar Alþingis, dags. 22. febrúar 2002, þar sem 
óskað er efitir að Fjölskylduráð gefi álit sitt á frumvarpi til laga um verslun með áfengi og 
tóbak, 135. mál, smásöluverslun með áfengi.

Það liggur fyrir samkvæmt reynslu íslendinga og annarra þjóða að breytt og aukið að- 
gengi að áfengi veldur aukinni neyslu. Fjölskylduráði þykir óásættanlegt að gerðar séu 
lagabreytingar sem valda aukinni neyslu áfengis og vísar til opinberra markmiða um for- 
varnir vegna áfengis- og vímuefnaneyslu barna og ungs fólks undir lögaldri.

Fjölskylduráð bendir einnig á þá reynslu sem fengist hefur hér á landi af því fyrirkomu- 
lagi sem haft er á sölu tóbaks. Kannanir hafa sýnt að verulegir misbrestir eru á að allir 
verslunareigendur kunni að fara með það vald og traust sem þeim er sýnt og virði þau 
aldurstakmörk sem sett hafa verið, þrátt fyrir mikið og dýrt eftirlit. Ovarlegt er að ætla að 
annar háttur yrði á með sölu áfengis.

Af ofangreindum ástæðum þykir Fjölskylduráði ekki ásættanlegt að breyta núverandi 
fyrirkomulagi á verslun með áfengi.

Reykjavík 12. mars 2002

